
ray mama:ongan hito’, ma:ong pasa’se’el ray minrawko’an ki
pinatiyayan, ‘ima sem’el laha:aw ray bangol ’1:zo’, mama:ongan ka
kin’1babaw potngor ray mae’iyaeh a kiri:, So: homoroko’ sowiti’, mae’iyaeh
nak ’ima hoSa:il *okay kita’ ’ani ila. So: ma:ong temne’ ila ’isa:a’ mowa:1’
tima:ong, ray 'ima homawan ’oka’ ka mae’1yach mowa:i’ ila hini.

hayza’ ’ima baba:aw rowaSek ’achae’ halpaw, rengreng So papi
sowiti’ nanaw ka howaw ma’ ngangaroehngaroeh ila,
ray ’achae’ ’ima ’iyaSamSem, minkoringan minbalae’ ila, mowa:i’ ray ’ima
SipSipa’an sowiti’ minrawko’an, ray ’ima so’so’i’an mama:ongan
makSa’ okay Sahoero: ani ila ka mae’iyaeh. ririm’aenan rima’
komobae:aeh ka ’achae’ tatini’ mae’iyaeh, to:0’ hila:an to:o’ kin hae:wan
mam komi:im, ma:ong winaSak ’ino’a:aw ila kinmowabhil, naka bato’ ima
Sa:boe’ ray wasal okay bazae’ ani sowiti’. rima’ ’inkahoelan somingozaw,
ma’ ’ima’ rima’ kansiya ’aehael taew’an komi:im, minoSa’ ’oyaeh
kala ’aeh’aechael ma’ Sa’ *okay kita’, rima’ patilhael ka kinSat ma’ ’okay
tithoero: ani. mowa:i’ Sopat ’ilaS kin honaehnge:, achae’ ima papongawan

tatini’ pa’iSpi1’ kamamannra:an nisiya, ray kaSpi’ Sa’, “ So’o ’1yakakita’ ka

ma:ong

minkoringan niSo’, So’o Sa’ila’ ray ka tiniShila:an ’ataS langi:,
hayza’ ’achae’ ’ima tatini’ kaehoy bana:, mari’ ka panga’ pa:pahikoren, ka
bana: pahikor toetoeh ray ma:ong ’i:zo’, isa:a’ ’oe’oe: So monto:ol niSo’
minkoringan a raro:0’, ’isa:a’ siya am kas’oehaez ila. ”

kamanra:an tani kaSpi’ rima’ mari’ ka kachoy bana: a panga’, nisiya
pahikor Sitoetoeh ray mama:ongan ’i:zo’, kita’en ’inay bongol ’1:zo’ ’achae’
ra:an nanaw tinete: mowa:i’ kansiya ’iniriri’an, siya mam ma’az’azem
Sa’ ’ampowa’ nakhini. ’okik ra:ami’, ’inay mama:ongan ’i:zo’
kas’oehaez *aehae’ ’ima kowakowaSan mintatini’an, hiza’ Siba:1’ tani
pahikor Sanbaytiw ka ’insiya’a babaki’, kamanra:an noka hinSoS
kitnga’nga’ ma’ malbel ila, ’okik honaehnge: masay ila.

homawan ila, ’asang mae’iyach komoSa’ mama:ongan mina ’ima
hayza’ ka kino’azem, ’izi’ pa’aew’aewhay ma’ ’izi’ noka kaehoy toetoeh
laha:aw ’1:zo’, aewhay pakbi’i: ’ima honay ’1:zo’ ka mintatini’an,
kinoSa’ ’aechae’ halapaw ma’oe’oe’ ’izi’ a tomal ’0Sa’ ray mama:ongan

langi:, hini mina noka tatini’ pina’alowa’an.

